ЭХИН КЛАССУУДТА YЗЭҺЭНӨӨ
ДАБТАЛГА.

Абяан ба γзэгγγд
Yгэ абяануудhаа бγридэдэг. Жэшээлхэдэ: Баян намар гэхэдэ, баян гэжэ γгэ 5 абяанhаа бγридэнэ: б, а, j, а, н; намар гэжэ γгэ 5 абяанhаа бии болоно: н, а, м, а, р. 
Хэлэнэй абяанууд 2 ехэ бγлэгтэ хубаарна: аялган болон хашалган абяанууд.
Аялган абяанууд  дуунhаа бүридэнэ. Аялган абяануудые үгүүлхэдэ, агаар аман соогуур  ямаршье hаадгγйгөөр гарадаг. Жэшээнь: а, о, э. Буряад хэлэндэ найман гол аялган абяан бии: а, о, у, э, өө, γ, ы, и.
Хашалган абяануудые γгγγлхэдэ, уушхан сооhоо гараhан агаар элдэб  торолтонуудтай ушардаг: хэлэн, урал г.м. 


Хэлэлгын хубинууд
Юумэнэй нэрэ. 
+ Тойроод байhан юумэнγγдые нэрлэгты. Эдэ юумэнγγдые нэрлэhэн нэрэнγγд ямар хэлэлгын хуби болоноб? Ямар асуудалнуудта харюусанаб?
	Ямар нэгэн юумэ нэрлэжэ, хэн? юун? гэһэн асуудалда харюусадаг хэлэлгын хубиие юумэнэй нэрэ гэдэг.  
Хэн? гэһэн асуудалда харюусадаг юумэнэй нэрэнүүд: аба, эжы, басаган, хүбүүн, һурагша г м.
Юун? гэһэн асуудалда харюусадаг хүнүүдһээ бэшэ юумэ тэмдэглэһэн юумэнэй нэрэнүүд: ном. саарһан, һургуули, наран, һара, жаргал, ажал, баабгай, нохой  г.м.
Юумэнэй нэрэ мэдүүлэлэй ямаршье гэшүүн болодог. Тэрэ ехэнхидээ нэрлүүлэгшэ, нэмэлтэ болодог.
	
 Үйлэ үгэ.
Юумэнэй үйлэ, байдал тэмдэглэжэ, юу хэнэб? яанаб? г.м. асуудалнуудта харюусадаг хэлэлгын хубиие үйлэ үгэ гэдэг: Yхибүүд шүлэг хэлэнэ, дуу дуулана. 


 Тэмдэгэй нэрэ.
	Юумэнэй, үйлын шанар тэмдэг харуулжа, ямар? али? гэһэн асуудалда харюусадаг хэлэлгын хубиие тэмдэгэй нэрэ гэдэг: һонин ном, эрхим һурагша, һайн хүн, дулаан  үдэр.
	
Хэрэгтэй мэдээсэл:
	Тγрэлхи хэлэн – минии арадай хэлэн. Энэ минии багаһаа хөөрэлдэжэ байһан хэлэн. Буряад хэлэн минии тγрэлхи хэлэн болоно.
	Би Росси гγрэнэй эрхэтэн болоноб. Россиин гγрэнэй хэлэн ород хэлэн болоно. Буряад республикада ород ба буряад хэлэнγγд гγрэнэй хэлэнγγд болоно.
	Бусад гγрэнγγдэй хэлэнγγд хари хэлэнγγд болоно.


 
 Тоогой нэрэ.
	Юумэнэй тоо, олон үсѳѳниие ба дугаарлал тэмдэглэдэг хэлэлгын хубиие тоогой нэрэ гэдэг.
	Тоогой нэрэнүүд бүридэлѳѳрѳѳ юрын ба бүридэлтэ байдаг. Нэгэ үгэһѳѳ бүридэһэн тоогой нэрые юрын гэдэг: нэгэ, зуу, мянга г.м.
	Хоёр гү, али хэдэн үгэһѳѳ бүридэһэн тоогой нэрые бүридэлтэ гэдэг: арбан таба, гурба мянга хоёр зуу г. м.


 Мэдγγлэл

1. Мэдγγлэл гэжэ юун бэ?
2. Мэдγγлэлнγγд ямар илгаатай байдаг бэ? 
3. Ямар мэдγγлэлнγγдые хөөрэhэн, асууhан гэдэг бэ? 
4. Шангадхаhан мэдγγлэл ямар аялгатайгаар уншагдадаг бэ?
5. Хөөрэhэн, асууhан ба шангадхаhан мэдγγлэлнγγдэй hγγлдэ ямар сэглэлтын тэмдэг табигдадаг бэ? 
Мэдγγлэл хадаа дγγрэhэн удхатай байдаг. Мэдγγлэл бγхэн ехэ γзэгөөр эхилжэ бэшэгдэдэг, тэрэнэй hγγлдэ точко, асуудалай, шангадхаhан тэмдэгγγд табигдадаг.

Мэдγγлэлэй хγсөөр бидэ hанал бодолоо харуулжа, бэе бэедээ асуудал, гуйлта, зγбшэл, захиралтатайгаар ханданабди.
Мэдγγлэл соохи γгэнγγд хоорондоо булта грамматическа холбоотой байдаг. Мэдγγлэлэй шухала гэшγγд тэрээнэй hуури бии болгодог.
 
S1.
Точконуудай орондо удаан аялгануудые хγсэлдγγлжэ бэшэгты.
 Намарай ой соо.
Шэжэр алт…р хубсалhан
Шэлдэг hайхан хуhад соо
Гал дүлэн үнгэтэй
Ганса модон улайна.
Намарай ольбондо б…рэhэн
Нар…хан саг…н хуhаднай
Дунд… т…дэг табижарх…д,
Дул…сажа h…на бэшэ …бза?
Ч. Цыдендамбаев.
Словарна хүдэлмэри. 
Шэжэр алтан- червонное золото
Ольбон-ненастье
Түүдэг-костёр
Поэт намарай саг ямар үгэнүүдээр зурагланаб?
[bookmark: _GoBack]S2. Уншагты, нэн тγрγγн юумэнэй нэрэнγγдые, удаань үйлэ үгэнүүдые түүжэ бэшэгты.
Намартаа
	Намартаа ургаса хуряана. Намартаа мүн  хартаабха, овощ: капуста, морхооб, свёкло хуряана. 
	Саад, парк болон сквернүүдтэ залуу модод ба hөөг бургааhа hуулгадаг.
Орой намар, набшаhадай унаhанай hүүлээр жэмэстэ мододые hайса уhалдаг.          
Намартаа хүнүүд  үбэлэйнгөө түлишэ бэлдэнэ, байраяа дулаална, жэмэс болон овощ бэлдэжэ хадагална.


